
GOUVÈNÈ CUOMO SIYEN LEJISLASYON KI BAY LÒT NON A DE WOUT NAN 

LWÈS NEW YORK POU ONORE EWO KI TONBE YO 

 
Gouvènè Andrew M. Cuomo te anonse jodi a li te siyen de mezi pou bay lòt non a wout 
nan Lwès New York pou onore de militè ewo ki tonbe ki te mouri nan sèvis peyi yo.  
 
Gouvènè Cuomo te di: “Nouyokè brav sa yo te fè dènye sakrifis pandan yo t ap 
goumen pou libète ak valè eta sa ke peyi sa te fonde sou yo. Ak mezi sa yo, nou onore 
ewoyis Sèjan White ak Sòlda Fòs Espesyal (Private First Class, PFC) Scott, epi 
konsève memwa yo pou jenerasyon k ap vini yo.” 
 
Sergeant Kevin W. White Memorial Bridge (Pon Memoryal Sèjan Kevin W. White): 
Sèjan Kevin W. White, 22 an, Westfield, Konte Chautauqua, te sèvi kòm yon manm nan 
Lame Etazini an Irak ak Afganistan. Yon bonb sou bò wout la te touye l nan peyi 
Afganistan an 2011. Sèjan White te resevwa Etwal Bwonz, Kè Vyolèt, dezyèm Meday 
Apresyasyon Lame, Distenksyon Kwa Sèvis Eta New York ak de meday ajan ak Meday 
Onè Hawaii a. 
 
Pwojè lwa (S6368 / A10035), deziyen pon ki travèse Wout 20 Ameriken, ant Oak Street 
ak South Portage Street nan vil Westfield, Konte Chautauqua a, “Sergeant Kevin W. 
White Memorial Bridge” (Pon Memoryal Sèjan Kevin W. White). 
 
Senatè Catharine Young te di: “Sèjan Kevin White te yon jèn gason brav epi kouraje. 
Devouman li pou peyi nou an ak valè ki chè pou nou yo admirab, e nou tout gen dèt 
anvè li pou sakrifis li. Wout sa ap sèvi kòm yon testaman pou valè Sèjan White, epi 
raple tout moun ki pase sou li, pri reyèl libète a.” 
 
Palmantè Andy Goodell te di: “Mwen kontan anpil paske Gouvènè Cuomo te siyen 
lejislasyon Sènatè Young ak mwen te pwomilge a pou rele yon pon Eta a nan Westfield 
nan fason pèmanan nan lonè Sèjan Kevin White, ki te bay lavi l nan defann peyi nou an. 
Nan fason sa, tout jenerasyon moun k ap janbe pon sa alavni ap sonje sakrifis li pou 
peyi nou an ak kominote nou an.” 
 
Private First Class Duane C. Scott Memorial Highway (Otowout Memoryal Sòlda 
Fòs Espesyal Duane C. Scott): 
Sòlda Fòs Espesyal Duane Carl Scott, 20 an, Friendship, Konte Allegany, te sèvi peyi li 
nan Gè Vyetnam nan kòm yon manm Bravo Company, 2yèm Batayon, 35yèm Rejiman 
Enfantri. PFC Scott te mouri an aksyon nan dat 29 Septanm 1969 nan Pwovens Pleiku, 



Vyetnam. Yo te akòde PFC Scott Etwal Bwonz, Kè Vyolèt, Kat Konba Enfantri, Meday 
Sèvis Defans Nasyonal, Meday Sèvis Vyetnam, Meday Kanpay Vyetnam ak Kwa 
Bravou Vyetnam ak Sitasyon Inite Palm pou sèvis li. 
 
Pwojè lwa (S7429 / A10036), deziyen tout pòsyon Wout 275 Eta a, andedan vilaj 
Richburg, Konte Allegany, “Private First Class Duane C. Scott Memorial Highway” 
(Otowout Memoryal Sòlda Fòs Espesyal Duane C. Scott).  
 
Senatè Catharine Young te di: “Lè yo mande l fè aksyon pou peyi li, PFC Duane Scott 
kanpe wo nan defans alye nasyon nou yo, e li te peye dènye pri pou bravou li. Nou 
remèsye PFC Scott pou sèvis vanyan li e nou sonje gwo sakrifis li a. Nou rekonesan 
pou nout Ansyen Militè Vyetnam nou yo pou angajman san fay yo anvè peyi nou an.” 
 
Palmantè Joseph M. Giglio te di: “Menm apre tout ane sa yo, pèt yon èt imen ki 
tèlman debyen, toujou afekte fanmi ak kominote kote Sòlda Fòs Espesyal Duane C. 
Scott t ap viv la. Jodi a, nou reyini ansanm pou n sonje sakrifis li epi selebre sèvis li pou 
peyi nou an. Se ak imilite mwen ede pote rekonesans ak rekonfò pou sa yo ki te konnen 
PFC Scott atravè lejislasyon enpòtan sa.” 

